
2ஈண்டு எடுத்துக் காட்டப்படும். “காமநோய் தணித்தற்கு இயலாவாறு முதிர்ந்துவிட்டால், ஊர்ந்து செல்லும் குதிரை என்று பனைமடலால் ஆன குதிரைமீதும் ஏறிக்கொள்வர்; மாலை என்று, சூடத்தகாத, குவிந்த அரும்புகளை உடைய எருக்கமலர்களால் ஆன மாலையையும் சூடிக்கொள்வர். தெருவில், பலர் பழிக்க வலம் வருதலும் செய்வர். அந்நிலையிலும் தம் காதல் நிறைவேறாதாயின் உயிர் விடுவதும் செய்வர்.” 




“மா என, மடலும் ஊர்ப பூ எனக்

குவிமுகிழ் எருக்கம் கண்ணியும் சூடுப; 

மறுகின் ஆர்க்கவும் படுவ; 

பிறிதும் ஆகுப; காமம்காழ்க் கொளினே.”


- குறுந்தொகை; 17










நெஞ்சே! அழகு மிகுந்து விளங்கும், அசைந்து அசைந்து செல்லும் நடையுடையவளாகிய நம் காதலி, நம்மீது இரக்கம்
கொண்டிலள்; இனி நாம் விடும் தூதாக, மிக உயர்ந்த பனை மரத்தில் விளைந்து முதிர்ந்த பெரிய மடல்களால் பண்ணிய குதிரைக்கு, மணிகளைப் பூட்டி, பெரிய மலர் மாலையையும் முறைப்படி குட்டி, நாம் வெள்ளெலும்புகளை மாலையாக மார்பில் அணிந்துகொண்டு, பார்ப்பவரெல்லாம் இகழுமாறு அம்மடல் மாமேல் அமர்ந்து, ஒரு நாள் நம் உயிரோடு பிறந்த நாணத்தையும் கைவிட்டு, அவள் உறையும் ஊர்த்தெருவில்
திரிவதுதானோ?




“விழுத்தலைப் பெண்ணை விளையல் மாமடல்

மணிஅணி பெருந்தார் மரபில், பூட்டி, 

வெள்ளென்பு அணிந்து பிறர் எள்ளத் தோன்றி, 

ஒருநாள் மருங்கில் பெருநாண் நீக்கித் 

தெருவின் இயலவும் தருவது கொல்லோ?

		 இப்பக்கம் கடைசியாக 23 ஆகத்து 2021, 05:24 மணிக்குத் தொகுக்கப்பட்டது.

